
                                                                      

 

Машварати босифат- њалли дурусти мушкилињо 
 
           «Њамон рўзе, ки модарам вафот кард, њамаи мушкилињои ман сар шуд» - саргузашти худро 
наќл кард Убайд (номаш иваз карда шуд). «Ман њамон ваќт 16 сола будам, фарзанди калонии 

хона башумор мерафтам. Баъди вафоти модарам, ман 
ваќти бисёри худро бо бачањои сину соли калон аз 
худам мегузаронидам, онхо носу сигарет мекашиданд. 
Њељ кадом аз аъзои оилаамон манро барои 
ваќтгузарони бо писарони сину солашон калон монеъ 
намекарданд. Ваќт гузарони бо онњо ба ман шавќовар 
буд.  Ман пайхас намудам, ки як гурўњи онњо ба ѓайр 
аз носу сигор дигар маводро низ паноњї аз дигарон 
истеъмол мекарданд. Ба ман шавќовар шуд ва хостам 
ба ин гурўњ њамроњ шавам. Ваќтњои аввал ман сигор 
мекашидам, баъди якчан моњ ба кашидани нос 
гузаштам. Рўзе аз рўзњо аммакам, ки дар гурўхњ сину 
соли калонсолон буд, ба ман як ќуттии гўгирдчўбро 
дода, хоњиш намуд, ки   ин ќуттиро ба љўрааш, ки дар 
дањлези хонаи бисёрошёнаамон интизор буд, бурда 
дињам. Аз ошёна фуромада истода, ман ќуттии 
гўгирдчўбро кушодам ва маводи алафмонандро дида 
як порчаашро шикаста гирифтам ва боќимондаашро 
ба љўраи аммакам додам. Ба хона баргашта як сигори 
падарамро дуздидам, сигорро холи карда, ба он 
маводи алафмонандро пур карда, худи њамон замон 
дар хона кашидам. Ман дар хотир дорам гирифтани  

якум дудамро…. Баъди якчанд соат ба худ омадам. Ду рўз пас боз маро хоњиш карданд, ки 
ќуттии гўгирчўби маводдорро бурда супорам. Акнун ман медонистам, то дастрас намудани 
мавод аз дарунаш барои худ чї ќадар  гирам. Њамин тариќ ман истеъмоли анашаро сар намудам. 
Падарам истеъмоли сигор ва носро аз тарафи ман њиссиёт мекард, вале истеъмоли анашаро 
намедонист. Њамон рўзе, ки ба ман  шањодатномаи мактаби миёнаро супориданд, ман бо як 
дўстам ки аз ман се сол калон буд, паси мактаб рафтам ва ў ба ман як хокаи сафедро дод ва гуфт, 
ки онро буй кашам. Ман фикр кардам, бо ман њеч воќеа руй намедињад. Баъди як нафаси чуќур 
ман зуд дар байни ќамишњое, ки паси мактаб мерўиданд афтидам…  
              
 Дар соли 2000 ман ба Донишгоњи Давлатии ба номи Н.Хусрав ш. Бохтар ба факултаи 
филология дохил шудам. Падарам њаррўз роњпулї барои то Донишгоњ ва  харољотњои майда 
медод, ман бошам ин пулњоро љамъ намуда, барои харидани героин сарфа мекардам. Баъди ду 
соли истеъмолам, падарам бохабар шуд, манро сахт сарзаниш кард, бо ман сўњбатњо гузаронид, 
оиди дуруст интихоб кардани роњи зиндагї – вале ба ман фарќияте надошт. Дар хотир дорам, ки 
падарам маро ду-се рўз дар батареяњои хона мањкам мекард, вале ман додарамро хоњиш 
медодам, ки калиди газро биёрад ва бо њамин тариќ худро аз батарея озод менамудам ва аз хона 
мегурехтам. Баъди  ин њолатњо дар хонаамон дигар  батареяњо набуданд ва бинобар њамин 
манро  дар њуљра мањкам мекарданд. Ман тирезаи хуљраро кушода бо истифодаи симњои 
антениїба замин мефуромадам ва мегурехтам  (њамон ваќт мо дар сеюм ошёна зиндагї 
мекардем).   
 
         Ваќте, ки ман 24 сола шудам, бо дастгирии як ташкилоти љамъиятї табобати 
детоксикатсияро  гузаштам, вале баъди се моњ боз истифодаи героинро сар кардам. Њамин тавр 
ман чор бор дедоксикация гузашта ва боз ба истифодаи маводи мухадир баргаштам.  

Малакаи пешнињоди машварати босифат.  
Дар сурат: Убайд, корманди сањрої (аз чап) ва 
Курбонгул Алимова, корманди иљтимоии (аз 
рост) Намояндагии ТЉЉ «Афиф» дар вилояти 



 
          Танхо дар соли 2016 баъди машваратњои 
корманди иљтимоии Намояндагии  Афиф дар вилояти 
Хатлон дар зиндагии ман дигаргунињо пайдо шуд. 
Њамон ваќт ман фањмидам, ки детоксикация не балки 
машварати босифат барои интихоби рохи дуруст ёрї 
медињад. Суханњои дурусти пайдонамуда, дастгирии 
рўњї, суханњои муњим њамон ваќт гуфта, фикр менамои, 
ки њаёт аз даст рафтааст ва роњи баргашт  нест – ба ман 
барин шахсон кўмак мерасонад, роњи њалли гуногуни 
дурустро  дарёфт намояд. Кормандони иљтимоии Афиф 
њамин суханњои дурустро дарёфт намуда, ба ман 
гуфтанд. Ин дастгирї ба ман ба оянда боварї њосил 
намуд, ки боварї ба худ, захирањои дарунии худро 
дарёфт намуда, ба њамагон нишон дињам, ки ман шахси 
гумшуда нестам. Аз соли 2016 ман истифодаи маводи 
мухаддиро ќатъ намудам. Зиёда аз он, ман дўстони 
боваринок ва дурустро дарёфтам, ба кор даромадам. 
Машварати босифат таљрибаи 16 солаи истифодаи 
маводи мухадирро боздошт. Њоло бошад, бо мизољони 
худ суханронї мекунам, кўшиш мекунам, ки бо њар яке 
онњо дарёфти рафтори индивидуалї  ва суханони 
лозимаро истифода барам, то он ки фикри мизољро 

маљбур намояд, ки барои њаёти худ ва бењтар намудани он  мубориза барад. Ман сипосгузорам 
аз кормандони Афиф барои суханњои муњим ва дарёфти худи «МАН» - бо њамин суханњояш 
Убайд хикояашро ба итмом расонд.  
Холо бошад Убайд ба хайси корманди сањроии Намояндагии «Афиф» дар вилояти Хатлон 
машѓул буда, хизматрасонињои мушовири «баробар бо баробарро» ба истифодабарандагони 
маводи мухаддир, ки худ 2 сол пеш буд, пешниход менамояд. Дар доираи лоиња ба Убайд 
муясссар шуд,  ки 153 нафар мизољонро барои дастрасии хизматрасонињои лоиња ва 2 нафаро ба 
барномаи ТЧЁ дастрас намояд.  
________________________________________________________________________________________ 
  
 Маълумотнома: Дар доираи амалисозии барномаи «Мустаҳкамкунии шароити мусоид ва васеъ 
намудани миқёси чорабиниҳои профилактики, табобат ва нигоҳубин барои нигоҳдоштани 
пахншавии эпидемияи ВНМО дар Ҷумҳурии Тоҷикистон»  ба кор таъмин шуд 9 нафар 
машваратчиёни баробар бо баробар ба сифати кормандони сањрої.  Ах онњо  6 нафарашон 
иштирокчии барномаи ТЉЁ, 3-нафар дар марњилаи худдори аз маводи мухадир ва 3- нафар 
статуси ВНМО доранд.  Бо дастгирии машваратчиёни баробар бо баробар  21- нафар ШИМТ 
дар сомонаи ТЉЁ метадон истифода бурда истодаанд.. 
 
 

 

Машварати бо мизољ.  
Дар сурат: Убайд, корманди сањроии Намояндагии 
ТЉЉ «Афиф» дар вилояти Хатлон (аз чап) ва Зокир, 
мизољи лоиња (аз рост)  


